
Інтэрв′ю на тэму: «Грамадска-культурныя змены ў Польшчы і на Падляшшы ў 80-я гады ХХ стагоддзя ва ўспамінах прадстаўнікоў беларускай меншасці»
Інтэрв′ю з Міхалам Шыманюком.

Ці былі вы сябрам якой-небудзь арганізацыі да 1980 года? 
Я быў сябрам прафсаюзу. 

Як вы ацэньваеце шанцы развіцця грамадства ў часы Герэка ?
У «часы Герэка» было вельмі добра, лепш чым цяпер. Гэта выглядала так, што прадасі курыцу, а купіш паўдома. У «часы Герэка»  я купіў малалітражку, а цяпер як не прапрацуеш дык не атрымаеш. 
Ці лічылі вы страйк на ўзбярэжжы летам 1980 абгрунтаваным?
У нашым рэгіёне мы таго не адчулі, але тыя людзі там, можа і перажылі нейкія няшчасці. 
Ці былі вы сябрам «Салідарнасці»?
Я не быў сябрам «Салідарнасці».
Як вы ацэньваеце дзейнасць «Салідарнасці» у тыя часы?
Цяжка сказаць, як гэта выглядала, бо кожны дамагаўся свайго. Людзі, якія змагаліся за сваё магіл улезці на комін і крычаць. Найлепш было пры камунізме, а ў часы кіравання «Салідарнасці» былі сваркі і бойкі. 
Як людзі з вашага атачэння рэагавалі на страйкі, дэфіцыт тавараў у крамах, вялізныя чэргі?
Быў толькі воцат і мыла. Чэргі былі вялікія, а па кілаграм каўбасы стаялі цэлы дзень. Уночы займалася чарга, а атрымліваў паўгалавы і чатыры нагі. Паліва было на картачкі, а калі паліва заканчвалася, а ў цябе не было карткі, дык машына стаяла. 
Ці былі адрозненні ў стаўленні і ацэнцы сітуацыі паміж палякамі і беларусамі, каталікамі і праваслаўнымі?
У нас такой розніцы не было. Тут жывуць каталікі і праваслаўныя. Не было так, што адны такія, а іншыя сякія. 
Ці ўвядзенне ваеннага стану ў снежні 1981 года было паводле вас абгрунтаваным?
Калі б не ўвялі ваеннага стану, дык тут была б крывавая лазня, і не толькі тут, а ва ўсёй Польшчы лілася б кроў. Яшчэ судзілі Ярузэльскага, калі той быў амаль пры смерці, за «Салідарнасць» і ваенны стан. У шматпавярховых дамах крыжамі пазначалі кватэры, хто праваслаўны, а хто — каталік і чакалі з нажамі. Глядзі з нажамі, што з якога пад′езду выходзіць. У доме маёй сястры гнаўся з нажом, а на дзвярах было напісана, што тут жывуць «кацапы». Тут, у нас, такога не было, але ў горадзе — так. 
Ці сустракаліся вы з праявамі апазіцыйнай дзейнасці ў вашым асяроддзі?
Не.
Ці былі вы сябрам нейкіх легальных ці нелегальных беларускіх арганізацый?
Не.
Як вы ацэньваеце палітычныя, грамадскія і эканамічныя перамены пасля 1989 года? Ці змянілася нешта?
Шмат змянілася.  У крамах былі поўныя паліцы, але не было грошай, бо малыя заробкі. Урад сабе «набіваў» кішэні, а пенсіянерамі нічога не далі.  Далі трынаццатую, а чаму адсотак забралі? Я столькі гадоў працаваў і плаціў падаткі. 
Якія партыі вы падтрымлівалі падчас чарговых мясцовых і парламенцкіх выбараў?
Я падтрымліваў Польскую сялянскую партыю (PSL) і Саюз левых дэмакратычных сіл (SLD). Паводле мяне, яны былі найлепшымі. 
Якія змены ці падзеі вы палічылі найбольш слушнымі, а якія выклікалі ў вас найбольшае расчараванне? 
Зараблялася добра і з аднаго заробку можна было шмат купіць, а цяпер з аднаго заробку што купіш? Нічога. Паліцыя гнала людзей да працы. Стаялі на рынку і патрабавалі пацверджанняў адпачынку.  А цяпер працуеш ці не, усім абыякава. 
Як вам тады жылося? 
Тады кожны жыў паводле заробку. Калі б жылося добра, дык дачка не паехала б за мяжу, ездзілі па хлеб. 

